
Os temas abordados polo TSX de Galicia no primeiro
semestre de 2022 en materia de dereito individual son
sumamente variados. Pola sUa singularidade, ao abordar
aspectos pouco comuns da relacién laboral, os precontratos
€ as consecuencias do seu incumprimento, ou por realizar
novas interpretaciéns de figuras madis reiteradas nos
pronunciamentos xudiciais, optouse pola seleccién de
sentenzas cuxo comentario agora se acomete.

1. EXTINCION IMPROCEDENTE EN DESPEDIMENTO
OBXECTIVO POR CAUSAS ORGANIZATIVAS: SENTENZA
DO 31 DE MARZO DE 2022 (REC. 6592/21)

O interese do asunto axuizado neste pronunciamento deriva
do intento de vinculalo as previsions do Real decreto 9/2020
como via para lograr a declaracion de nulidade do
despedimento formulado baixo a modalidade de
despedimento obxectivo.

Os feitos axuizados parten do despedimento dunha
traballadora, teleoperadora do departamento de paralegal da
demandada, departamento que ten encomendado o servizo
a terceiras empresas clientes da empregadora da
demandante. Transcorrido un mes dende o traslado interno
da traballadora a outro departamento procédese & extincion
da sua relacion laboral por causas obxectivas, sendo as
alegadas econdmicas, produtivas e organizativas, ao
entender que o seu departamento viu minorada a sla carga
de traballo. Tal despedimento é recorrido, instando a
demandante declaracion de nulidade, subsidiariamente,
improcedencia. O fallo do Xulgado dos Social declara a
improcedencia do despedimento nun pronunciamento que é
recorrido tanto pola demandante como pola demandada.

O recurso da empresa ten como base a necesidade,
legalidade e suficiencia da medida adoptada instando a
declaracion de procedencia do despedimento por causas
obxectivas, e non ofrece gran interese, ao recalcar o Tribunal
os criterios legais xa fixados indubidablemente en relacidon
con esta materia, procedendo & desestimacion do recurso.
Maior interese ofrece o recurso da traballadora, que toma
como base da sua pretension de nulidade o contido do Real
decreto-lei 9/2020, entendendo vixente, no que a extincién
do contrato se refire, a publicamente denominada
“prohibicién de despedir”.

O Tribunal establece que para que xogue a restricién da
xustificacion do despedimento do art. 2 do Real decreto-lei
9/2020, as causas econdmicas, técnicas, organizativas ou de
produciéon que en circunstancias normais poderian xustificar
un despedimento obxectivo deberan estar vinculadas
mediante causalidade directa ou polo menos "relacionadas"
coa Covid-19. Entende que a pesar da coincidencia temporal
e a constar no relato de feitos probados a minoracion de
carga de traballo e mesmo o feito de reducir persoal mediante
un ERTE pola paralizacién xudicial derivada do COVID, non se
acredita tal causalidade. Distinguense na fundamentacion
xuridica desta sentenza gran parte dos argumentos da
posterior Sentenza do 19 de outubro de 2022 do Tribunal
Supremo, na que se declarou que o Real decreto-lei 9/2022

non da lugar 3@ nulidade do despedimento, limitando os
efectos & sla improcedencia.

2. NULIDADE DE SANCION DE SUSPENSION DE
EMPREGO E SOLDO POR FALTA MOI GRAVE: SENTENZA
DO 12 DE ABRIL DE 2022 (REC. 213/2022)

Axuizase neste pronunciamento a sancion de 31 dias de
suspension de emprego e soldo imposta a unha traballadora
da categoria de limpadora, sanciéon que se lle impon menos
de dous meses despois de interpofier denuncia ante a
Inspeccién de Traballo e da Seguridade Social por acoso e
conduta humillante. Ambos os feitos son unidos na demanda,
entendendo que a sancién obedece a un animo punitivo pola
denuncia interposta pola demandante.

A sentenza da instancia realiza unha valoracién dos feitos
contraria aos intereses da demandante, ainda que non
resolve en canto a esta, ao estimar a excepcidon de
caducidade interposta pola demandada.

No recurso interposto solicitase, entre outras cousas, a
nulidade de actuacions, ao entender que hai erro na fixacion
da data dos feitos, en concreto, da data de interposicion da
demanda. Para acreditar tal erro achega a demandante
certificacion expedida pola letrada da administracién de
xustiza do Decanato na que se sinala unha data 3 dias
anterior & consignada en sentenza como data de presentacion
da demanda. Ainda que non se acepta a achega documental,
ao considerala ociosa por constar documentos acreditativos
dos mesmos feitos en autos, si se entra a valorar a pretension
anulatoria. Esta fundaméntase non sé no erro no cémputo de
prazos, sendon que se estende a solicitude de que se resolva
en sede do TSX dado que entende a recorrente que concorre
perda obxectiva de imparcialidade xudicial na xulgadora da
instancia a vista da fundamentacion xuridica da sentenza.

O TSX estima que que a valoraciéon dos feitos efectuada na
instancia é innecesaria e superflua, dado que a estimacién da
excepcion de caducidade deberia impedir calquera outra
valoracidn destes, pero a pesar de tal critica, declara que non
procede a nulidade de actuacions. Recalca asi o restritivo de
tal figura xuridica, e entra a valorar a solicitude de revision
de feitos probados. A transcendencia de tal revision pivota

nas datas de notificacion da carta de sancion e de
interposicion da demanda reitora de autos, estimandose a
modificacion de ambas.

Con estes presupostos facticos realizase un estudo do
instituto da caducidade como presuposto procesual que se
establece en garantia do principio de seguridade xuridica, e
a obrigatoriedade da sUa interpretacion restritiva so pena de
vulnerar o dereito & tutela xudicial efectiva. Realizado o
computo nos termos das datas acreditadas nos novos feitos
probados, constata o Tribunal que a demanda se interpuxo
no dia de graza.

Entrando na valoracion das infracciéns xuridicas alegadas,
realiza a sentenza un percorrido pola evolucion do concepto
da garantia de indemnidade nas sentenzas do Tribunal
Constitucional, concluindo coa Sentenza do Tribunal Supremo
do 13 de xullo de 2015 que “se traduce na imposibilidade de
adoptar medidas de represalia derivadas do exercicio polo
traballador da tutela dos seus dereitos, de onde se segue a
consecuencia de que unha actuacion empresarial motivada
polo feito de exercitar unha accién xudicial tendente ao
recofiecemento duns dereitos dos que o traballador se cria
asistido, debe ser cualificada como discriminatoria e
radicalmente nula por contraria a ese mesmo dereito
fundamental, xa que entre os dereitos laborais basicos de
todo traballador atépase o de exercitar individualmente as
accioéns derivadas do seu contrato de traballo”. Aplicando esta
doutrina ao suposto de autos entende que a denuncia da
demandante & Inspeccion de Traballo e Seguridade Social de
tratos degradantes e de acoso moral é a causa real da
sancién que lle é interposta, sendo por tanto a sancidn
vulneradora da sUa garantia de indemnidade.

Anulada a sancién, por incorrer en vulneracién de dereitos
fundamentais debe procederse & valoracion en relacién coa
indemnizacion unida a tal vulneracién. Novamente fai a Sala
un percorrido histérico pola evolucion da indemnizacion por
vulneracion de dereitos fundamentais, concluindo que os
danos morais estan indisolublemente unidos & propia
existencia de vulneracibn de dereitos fundamentais,
acollendo asi a doutrina das Ultimas sentenzas do Tribunal
Supremo respecto diso, tanto en canto & propia existencia do

dano moral como & sua cuantificacién, que se establece no
caso presente na cantidade de 6.000 euros.

3. FALSO AUTONOMO E DESPEDIMENTO
IMPROCEDENTE: SENTENZA DO 28 DE ABRIL DE 2022
(REC. 55/2022)

No presente procedemento o traballador subscribe diversos
contratos mercantis coa demandada e aquelas empresas as
que esta sucede, chegando a desenvolver os seus labores
baixo a figura de traballador auténomo economicamente
dependente. Con posterioridade requireselle para que cre
unha empresa mercantil, SL ou similar coa que poder
subscribir contrato de arrendamento de servizos. Para o
efecto mesmo informaselle sobre os tramites a realizar para
a constitucion da empresa. Seguindo tales instrucions, o
actor constitle SL co seu irman, e formaliza contrato de
arrendamento de servizos coa demandada.

Os servizos encomendados son 0s mesmos que vifa
prestando con anterioridade -maioritariamente mediante
contrato mercantil e puntualmente mediante a figura de
traballador auténomo economicamente dependente. Tales
servizos tiflan como obxecto a instalacion, substitucion e
reparaciéns electronicas e informaticas encomendadas &
demandada por clientes con contrato de mantemento para o
efecto. Do relato de feitos probados derivase que en ninguln
momento prestaronse servizos para outros clientes, sendo o
Unico obxecto da empresa constituida polo demandante e o
seu irman as tarefas encomendadas pola demandada.

Nun momento determinado a demandada remite carta de
“rescision da relacion laboral que Iles une por mutuo acordo”,
que a pesar do seu contido non deriva de acordo ningun, e
constitle comunicacién de cesamento de actividades
unilateralmente decidido pola demandada.

No relato de feitos probados acreditase que tanto o material
como os instrumentos de traballo eran facilitados ao
demandante pola demandada, que encomendaba
diariamente mediante unha aplicacion informatica as tarefas
a realizar ao demandante e ao seu irman, socios e
traballadores Unicos da mercantil constituida. Acreditase asi
mesmo que o traballo do demandante era fiscalizado por

encargado da demandada, que se presentaba publicamente
como a sua xefa. De feito, ata consta acreditado que a
facturacién da mercantil creada polo demandante e o seu
irman realizabaa a empresa demandada.

A sentenza da instancia declara a improcedencia do
despedimento, ao entender que a relacidn que une as partes
€ claramente laboral, e fronte a tal pronunciamento actia a
demandada mediante recurso ante o TSX de Galicia,
solicitando que se declare o caracter mercantil da relaciéon
entre as partes e a inexistencia de despedimento. Sostén asi
que non concorren as notas de alleidade e dependencia que
o artigo 1.1 do Estatuto dos traballadores require para a
existencia de relacién laboral.

Fronte a tales manifestacidns, a sentenza do TSX, con apoio
na xurisprudencia do Tribunal Supremo, determina a obriga
de que a realidade factica prevaleza fronte ao nomen iuris
que poidan as partes darlle ao vinculo que mantefien. Desta
forma coa valoracidn dos feitos conclie que, en cumprimento
da presuncién do artigo 8 do Estatuto dos traballadores, e ao
acreditarse o cumprimento dos requisitos definitorios da
relacion laboral do artigo 1.1 do mesmo texto legal, a
laboralidade da relacion é indubidable e, como consecuencia
da laboralidade, reitera a improcedencia do despedimento.

4. DEREITO DE ADAPTACION DA XORNADA LABORAL
POR NECESIDADES DE CONCILIACION: SENTENZA DO
4 DE MAIO DE 2022 (REC. 1073/2022)

O singular deste pronunciamento deriva de que as
necesidades de adaptacién de xornada por conciliacién, no
formato de teletraballo, non se vinculan ao coidado de
familiar ningun.

Asi, a solicitude interésase con certos ecos poscovid dado que
se concedeu o agora solicitado durante a pandemia,
momento no que a demandante se trasladou de Madrid a
Ourense a desenvolver o seu traballo en réxime de
teletraballo con aquiescencia expresa da empresa. En
relacidon coa causa que ampara a solicitude, o Unico que se
sinala é que a parella da demandante é trasladada de Madrid
a Ourense, sen sinalar en momento ningln a existencia de
enfermidade, discapacidade nin circunstancia expresa

referida ao coidado. De feito, a motivacion das necesidades
de conciliacidén é “manter unida a sla unidade familiar”, tras
o traslado da sua parella.

En canto & revision de feitos probados, realizase unha
extensa reflexion na sentenza sobre a diferenza entre medios
de proba e fontes de proba para os efectos revisores,
conforme a evolucién xurisprudencial de ambos os conceptos,
pero non ofrece maior interese, por ser reiteracion de
doutrina consolidada.

Con todo, o razoamento xuridico en relacidn coa propia
peticion de conciliacion si resulta novo. A recorrente alega
que viu desestimadas as slUas pretensions na instancia, que
a sentenza inicial incorreu en incongruencia extra petita ao
entrar a valorar a causa da solicitude cando a empresa
demandada en ningdn momento a puxo en cuestion.
Circunscribe desta forma o obxecto de recurso
exclusivamente a xustificacion que a demandada ofrece a sua
negativa, na que entende que non se procedeu a realizar un
Xuizo de razoabilidade na motivacion desestimatoria.

O TSX de Galicia entende que non existe tal incongruencia,
ao entender intimamente unida & controversia de fondo a
motivacién da solicitude. Antes de entrar na concreta
valoracién xuridica dos feitos lembra a sta doutrina previa en
concreto, a Sentenza da propia Sala do 25 de xufio de 2021,
na que delimitou o alcance do dereito amparado polo artigo
34.8 ET, ao valorar a dimension constitucional das medidas
de conciliacién, e a obrigatoriedade reiterada entre outras
polas STC 3/2007 e 26/2011 de resolver da maneira mais
favorable & efectividade dos dereitos fundamentais en xogo.
Na valoracion que se realiza da solicitude, estimase certa a
inexistencia de oposicion empresarial baseada na causa de
solicitude, non sendo necesario por tanto entrar a valorala.
Ainda asi, opta o Tribunal por aclarar que entende que a
causa alegada é suficiente, dado que é indubidable que a
unificacion familiar é causa de solicitude de medidas de
conciliacion familiar.

Delimita desta forma a controversia & acreditacion de razéns
organizativas ou empresariais, Unica xustificacion que
puidese facer legal a negativa a conciliar nun suposto como
0 presente, no que o réxime de prestacion de servizos en

teletraballo se prolongou dende a COVID ata a interposicion
da demanda en setembro de 2021. E con este obxecto,
entende que debe prosperar a peticién da demandada, dado
que no relato de feitos probados da sentenza da instancia
nada se alude en relacién con causas xustificadoras da
denegacion. Debendo a segunda instancia resolver con base
nos feitos probados sinalados na primeira, tal ausencia
impide a valoracion das causas xustificadoras alegadas pola
demandada, e redunda na estimacion da pretensién da
demandante. Esta estimacion en canto a peticidn principal ve
anoada unha condena ao pago de 1.500 euros por danos
morais, cantidade @ que se limita a instada de 7.500 euros
por entender que ao non producirse a efectiva incorporacion
en ningln momento, os danos morais son menores.

5. PRECONTRATO E INDEMNIZACION DE DANOS E
PREXUIZOS POR INCUMPRIMENTO: SENTENZA DO 20
DE MAIO DE 2022 (REC. 4659/2021)

O suposto de feito que da lugar ao presente pronunciamento
parte da superacion dun proceso selectivo nunha empresa
privada que da lugar, a pedimento do traballador interesado,
a que se asine un precontrato para os efectos de solicitude
de excedencia no emprego previo do demandante.
Sinaldbase en tal precontrato que a data de firma do contrato
de traballo seria transcorridos quince dias. Chegado tal
momento, non se formaliza a contratacién, motivo polo cal o
demandante formula demanda de reclamacién de cantidade
para o efecto de que se lle paguen os danos e prexuizos
causados pola frustracién da contratacion prometida.

A inicial demanda é desestimada, interpofiéndose o recurso
de suplicacion que da lugar a este pronunciamento.
Obviando as mudltiples modificacions de feitos probados
instadas e aceptadas polo TSX de Galicia, resulta interesante
a reiteracion na previa doutrina do Tribunal referida a
aceptacion dos correos electronicos como documentos
habiles para os efectos de recurso. Esta corrente
xurisprudencial, referendada polo pronunciamento do
Tribunal Supremo do 23 de xullo de 2020, non tivo unha facil
aceptacion polos Tribunais, pero finalmente parece
consolidada.

E na analise dos feitos que realiza o TSX de Galicia, maxime
cando os exiguamente plasmados no relato de feitos
probados da instancia son completados via revisién, onde
radica o interese deste pronunciamento.

O Tribunal realiza unha interesante revision da figura do
precontrato, tanto no ambito civil como no social, acollendo
a xa antiga doutrina da Sentenza do Tribunal Supremo do 23
de maio de 1988 e a posterior do 16 de abril de 2009 en canto
a configuracién do concepto xuridico. Delimita asi a figura no
ambito social, a pesar da omision na sua regulacién por parte
do Estatuto dos traballadores, entendendo que tal silencio
debe ser suplido polo contido do Codigo civil. A partir da
aludida xurisprudencia diferencia a oferta de contrato do
precontrato propiamente dito con base na necesidade de
manifestacion de vontade tanto do empresario como do
traballador neste ultimo, fronte & mera manifestacion por
parte do empresario no primeiro.

Por tanto, € na conxugacion de vontades para vincularse
mediante un contrato de traballo onde sitia a sentenza a
clave de bdoveda da stia argumentacion, determinando que,
acreditada esta, existe precontrato e o seu incumprimento
empresarial da lugar a que xurda un dereito a indemnizacion
por danos e prexuizos.

En canto a cuantificaciéon dos danos, valdraos, en congruencia
co suplicado polo demandante, en virtude tanto do lucro
cesante derivado dos salarios non percibidos polo
incumprimento do precontrato, como do dano emerxente
causado pola excedencia solicitada no previo emprego con
perda tanto do dereito a reintegrarse neste por tempo
determinado como pola imposibilidade de acceder a situacién
de desemprego.



